
Paasfees en Pannekoek! 
Daar is gewoeker en beplan aan Sondag se Paasfees-piekniek vir die kinderkerk. Kreatiwiteit en 
baie liefde en omgee het in die beplanning ingegaan en die uiteinde...hope pret terwyl daar meer 
geleer is oor Paasfees. Die groepleiers en kinders het aangetrek soos in die Bybelse tyd. Die 
kinders het gesing, aanbid, ontdek en meer geleer oor Jesus. Daar was ook ‘n baie spesiale 
boodskap. 
Die kinderkerk het in Maart pannekoek verkoop om geld in te samel. Baie dankie aan elkeen wat 
bestanddele geskenk het, die deeg aangemaak het, pannekoek gebak het en ook dié wat 
pannekoek gekoop het. Baie dankie ook aan elke geld donasie/skenking en ook dié wat die 
uitdaging aanvaar het om die totale verkope van die dag in kontant te ewenaar. 
 

Golgota W.E.G. Louw (1913 - 1980) 
 

Met rooi, gewonde voete en die pyn van dorings wat sy hoof in spot ontsluit,  
het Hy – gelaaf met mirre en bitter wyn – Teen Golgota sy droewe gang gestuit. 

Soldate het sy klere uitgetrek en luid getwis oor kleed en lendedoek;  
sy naakte liggaam het hul oopgevlek oor stam en balk en dit met smaad vervloek. 

Die wrede spykers word deur vlees en been met felle slae ingejaag:  
sy hande, verstrak in laaste, goddelike seën, het Hy wyd uitgebrei oor álle lande . . . 

Die vroue roep in duisternis en treur . . . Die aarde beef . . .  
Die tempelvoorhang skeur. 

 
[Uit: Die passie van ons Heer - Groot Verseboek 2000, p. 196.] 

 



NUUS UIT DIE KERKKANTOOR 

• 250 mense word nou tydens eredienste toegelaat en weens dié aanpassing sal die 

laaste video-boodskap Vrydag 2 April op sosiale media beskikbaar wees. Sodra die 

getalle weer verminder word na 100 of 50 mense, sal ds. Petrie weer begin met aanlyn 

geestelike Sondae video-boodskappe. 

• Baie Geluk aan Charlene in die finansies kantoor en haar man, Jaco, met die geboorte van 

klein Carli. 

• Ds. Petrie met verlof van Maandag 5 April tot Maandag 12 April 

• Sondag 11 April Erediens – Ds. Bas Peters 

• Kerkkantoor-ure: Maandag-Donderdag 09:00 – 14:00. Vrydae: 09:00 -13:00 

• Koekies (R20) en beskuit (R40) nou in die kerkkantoor beskikbaar! 

• Druiwekonfyt (Hanepoot) nou in die kerkkantoor beskikbaar! (R40/R50) 

• Feesmark inligting is nou op die kerk se webblad beskikbaar. 

• Uitstallers Keuringsproses – inligting vir al die Kersmarkte is op die kerk se webblad 

beskikbaar. 

  

VOORBIDDING:  
  Ds. Petrie vir sy boodskap. 
  Sybrand Vermeulen - in hospitaal 
  Vir elke persoon wat siek is, in die hospitaal is en die wat tuis aansterk! 
  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

VRYDAG 2 APRIL 
09:00  Goeie Vrydag/Nagmaal / Laaste Video– en Geskrewe Boodskap. 
 
SONDAG 4 APRIL 
09:00  Paasfeesdiens - 250 mense word toegelaat - Geen video-boodskap. 
 
MAANDAG 5 APRIL 
Gesinsdag 
 
WOENSDAG 07 APRIL  
08:00   Senior Manne 
 
DONDERDAG 08 APRIL 
09:00   Gebedskursus - Gratis - Kerkkantoor: (0218535991) 
 
VRYDAG 09 APRIL 
05:30    Sakemanne 
06:00    Mannebyeenkoms (kerk) 
 
SONDAG 11 APRIL 
09:00   Erediens. Ds. Bas Peters. 250 mense toegelaat. Geen video-boodskap. 
09:00-10:15   Kinderkerk:  Dinamiet Kiedz/Belofteland (Karin Kuys (0836430653) 
17:30-19:00   Lifeline Youth Tijane Visser (0832870954) & Attie Lambrechts (0794422230) 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 
 

DANKOFFER EN BYDRAES 

 

 

 

 

 

 

 

 

 

 

 

 

 

 

 

 Jy kan ook jou dankoffer en bydraes vir die gemeente deur die  
ZAPPER selfoon toepassing gee.  

 
 

 

Vir meer inligting of navrae:  
Charlene @ 021 853 5991 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

aan: fin@lourensrivier.co.za 
 

BERG-EN-SEEKLUB vir SENIORS 

 

Die BERG-EN-SEEKLUB vergader weer na ‘n stilte van ‘n paar maande a.g.v 

die Pandemie  en gevolglike Inperking.   

 

Ons is opgewonde daaroor! 

  

Die datum is Donderdag 8 April om 09:30 vir 10:00  in die kerkgebou van 

Somerset-Wes Moedergemeente.    

 

Tydens die byeenkoms praat ds. Hannes Theron, predikant en motiveringspreker 

van Helderberg oor die onderwerp:   

PANDEMIE:  SKRIKWEKKEND  OF  HOOPWEKKEND? 

  

Die bekende en gewilde musiekkunstenaar, Gerald Foster, (saksofoon en 

klarinet) tree ook op saam met nog ‘n Instrumentalis (trompet) 

  

Toegang is gratis en almal, ook nie-lede is baie welkom. 

Ons verwelkom NUWE  LEDE! 
  

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ondersteun ons borge / Ondersteun plaaslik 



Meer oor Goeie Vrydag 

Die einde van Lydenstyd breek aan met Goeie Vrydag.  Goeie Vrydag is die dag wat 
Christene we reldwyd die Kruisiging van Jesus onthou en dit vorm deel van 
Paasnaweek. Die datum wissel van jaar tot jaar aangesien dit verband hou met die 
maan se siklus. 
Die laaste week voor Goeie Vrydag (Sondag tot Donderdag) word genoem die 
Groot Lydensweek waar die laaste gebeure in Jesus se lewe voor die kruisiging 
herdenk word, soos die Intog in Jerusalem (Palmsondag), Jesus se salwing en die 
laaste Avondmaal (Donderdagaand).  Op Goeie Vrydag is die simboliese kleur 
swart of somber, donker kleure. 

Meer oor Paassondag 

Paasfees het in die Joodse tradisie bekend gestaan as “Pascha.” Tydens die Joodse 
Pasga het hulle, hulle bevryding uit Egipte en slawerny gevier. Christus het met Sy 
opstanding tydens Pasga die sonde en dood oorwin en ons finaal 
bevry.  Paassondag staan bekend as Opstandingsondag, omdat daar teruggedink 
word aan Jesus wat uit die dood opgestaan het, soos die Nuwe Testament dit 
beskryf. Hierdie opstanding het op die derde dag nadat Jesus gekruisig is, gebeur. 
Christene versier gewoonlik hulle liturgiese ruimte op die Paassondag met 
blomme en helder kleure wat nuwe lewe en vreugde simboliseer. Hierdie helder 
kleure staan in kontras met die swart en somber kleure van Goeie Vrydag. In 
sommige kerktradisies word nuwe bekeerlinge op Opstandingsondag gedoop. 
Daar is ook kerke wat die kleur wit gebruik (byvoorbeeld wit lelies) as ‘n teken 
van oorwinning en reinheid. 

Idees vir families 

Maak ‘n kruis 
Maak as gesin ‘n kruis met iets uit julle tuin of omgewing byvoorbeeld takke, 
wingerdlote, planke, karton of skulpe. Versier dit met lint, knope, kraletjies ens.  en 
plaas dit iewers sentraal in die huis. Lees die verhaal van Jesus se kruisiging in 
Matteus 27. Met kleiner kinders kan julle ‘n Kinderbybel gebruik. 
  
Paaseier verf 
Verf wit paaseiers of lee  eierdoppe in kleure soos: 
• Rooi – Jesus se bloed (liefde) 
• Pers – Jesus is Koning 
• Blou – Heilige Gees is by jou 
• Geel – Ons het die ewige lewe 
• Groen – Groei en ‘n nuwe begin 
  
  
 



Sondag vroeg opstaan 
Stel as gesin jou wekker vir net voor sonsopkoms. Maak ‘n koppie koffie of ‘n warm 
sjokolade en kyk saam na die son wat opkom. Julle kan, indien moontlik, op die 
huis se dak sit, of selfs na ‘n “koppie” in die omgewing ry.Terwyl julle wag vir die 
sonsopkoms, kan julle terugdink aan die oggend toe Maria Magdalena, voor 
sonsopkoms, na Jesus se graf gegaan het en dit leeg gekry het. 
Net soos wat die son opkom en lig vir die aarde bring, so bring Jesus se opstanding 
ook nuwe Lig en hoop vir die aarde. 
  
Klip voor graf 
Elkeen in die gesin soek ‘n mooi klip in die tuin of in julle omgewing. Die klip laat 
ons dink aan die groot klip wat voor Jesus se graf weggerol is. 
Gebruik verf of penne om die klip te versier. Skryf op die klip iets soos “Jesus lewe” 
en hou dit op ‘n plek waar dit jou kan herinner aan Jesus se opstanding. 
  
Paaseier soektog 
Steek ‘n klomp verskillende paaseiers weg en laat die kinders (en grootmense) dit 
soek. 
Die simboliek van ‘n (paas)eier is nuwe lewe en laat ons dink aan Jesus wat vir ons 
nuwe lewe gee deur Sy opstanding. Die hol/lee  eiers herinner ons ook aan Jesus 
se lee  graf. Gesels met mekaar oor hierdie betekenisse. 
  
Bak paasbolletjies “Hotcross buns” 
Soek ‘n lekker resep vir paasbolletjies op die internet. Lees ook sommer op die 
internet waar die gebruik om paasbolletjies te maak vandaan kom. 
Bak saam die paasbolletjies en terwyl julle dit as gesin saameet, dink terug aan 
Jesus se dood en opstanding en wat dit vir jou beteken. 
  
Wit lelies 
Wit lelies is die blom wat simbolies is van die opstanding. Koop ‘n bos wit lelies en 
gaan gee dit as ‘n gesin vir iemand wat siek is. 
Bid vir die persoon. 
  
Plant ‘n saadjie 
Gebruik ‘n lee  eierhouer en plant dit vol saadjies. Die saailing wat opkom kan in 
die eierhouer in die grond oorgeplant word. Die plantjie wat opkom herinner ons 
aan die nuwe lewe wat ons elkeen kry deur Jesus se opstanding. 
  
BRON: dinkjeug.co.za 
 
 
 
 



 
  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  



Groot Lydensweek 

Pak die simbole om ‘n kruis en lees die verhale van Jesus se laaste wek – die Groot 

Lydensweek. Julle kan ook vir kleiner kinders ‘n Kinderbybel gebruik. 

 

1. Palmsondag 

‘n Palmtak of kledingstuk 

Lees oor Jesus se intog in Jerusalem in Matteus 21: 1-11  

Gesels: Waarvoor wil jy Jesus vandag loof? 

2. Die laaste ete 

‘n Bakkie water en seep 

lees hoe Jesus die voete van sy dissipels was in Johannes 13:1-17.  

Gesels: Wat leer Jesus ons oor diensbaarheid? 

‘n Broodjie en ‘n glasie 

Lees hoe Jesus die nagmaal instel in Matteus 26:26-30 

3. Getsemane 

‘n Olyftak of takkie 

Lees hoe Jesus bid in die tuin van Getsemane in Matteus 26:36-46.  

Maak vandag tyd om saam te bid. 

4. Petrus verloën Jesus 

‘n Veer 

Lees hoe Petrus 3x Jesus verloën en die haan 3x kraai in Matteus 26:69-75 

5. Jesus se verhoor 

‘n Stukkie tou, ‘n doringtak en ‘n stukkie pers lap.  

Jesus word verhoor, gespot en geslaan: Matteus 27:11-31 

6. Jesus word gekruisig  

‘n Sponsie of ‘n glasie asyn, dobbelsteen, spykers en ‘n geskeurde stuk lap.  

Lees oor Jesus se kruisiging in Matteus 27:32-44, 50-51 

Gesels: Hoekom moes Jesus sterf? 

7. Die leë graf 

‘n Klip 

Lees oor Jesus se opstanding in Matteus 27:57-66 en Matteus 28:1-10. Gesels: 

Hoekom het Jesus uit  opgestaan uit die dood? 

8. Jesus verskyn aan die vroue en dissipels 

‘n Blom of ‘n leë paaseier 

Lees oor Jesus se verskyning in Lukas 24 

Gesels: met wie kan jy hierdie storie deel? 

9. Jesus se verhaal verander lewens 

Jesus het ook vir jou gesterf en opgestaan en Hy kies jou as dissipel (1 Korintiërs 

1:18). Maak ‘n kruis op mekaar se hande en sê die woorde: Jesus het jou lief! 


